
Аннотация. Мақалада жаһандану үдерісі мен цифрлық трансформация 
дәуірінде фольклорды оқытудың өзекті мәселелері, оның жаңашыл 
әдіснамалық бағыттары жан-жақты талқыланады. Зерттеудің негізгі мақсаты 
– білім алушылардың бойында зерттеушілік құзыреттілікті қалыптастыру 
процесінде интерактивті әдіс-тәсілдер мен цифрлық технологияларды 
тиімді пайдаланудың ғылыми-әдістемелік негіздерін жүйелеу болып 
табылады. Қазіргі таңдағы «Индустрия 4.0» технологиялық дамуы мен 
«Рухани жаңғыру» бағдарламасының рухани-мәдени құндылықтарды сақтау 
бағытындағы талаптары аясында этнопедагогиканы трансформациялаудың 
маңыздылығы айқындалған. Зерттеуде дәстүрлі оқыту жүйесі мен цифрлық 
дәуірдің өкілдері саналатын «Z» және «Альфа» ұрпақтарының ақпаратты 
қабылдау, өңдеу және игеру ерекшеліктері арасындағы айтарлықтай 
қайшылықтар талданады. Осы олқылықтарды жою мақсатында авторлар 
білім берудің жаңа форматтарын ұсынады. Зерттеу барысында Түркия, 
Финляндия және АҚШ секілді білім беру жүйесі жоғары дамыған елдердің 
озық педагогикалық тәжірибелеріне салыстырмалы талдау жасалды. 
Сонымен қатар, «Qonzhyq App», «Masal» секілді мобильді қосымшалардың, 
сондай-ақ мәдени мұраны дәріптеудегі виртуалды турлардың білім берудегі 
жоғары дидактикалық әлеуеті мен практикалық маңызы ашып көрсетілген. 
Зерттеу нәтижелері цифрлық және интерактивті әдістерді фольклорды оқыту 
үдерісіне кіріктіру білім алушылардың зерттеушілік, сыни ойлау, ақпараттық 



ISSN 1991-3494                                                                                                               5.2026

95

және шығармашылық құзыреттіліктерін дамытуға елеулі педагогикалық 
мүмкіндік беретінін көрсетті. Мақала авторлары ұлттық фольклорды 
жаңа цифрлық медиа құралдары арқылы жаңғырту білім беру сапасын 
арттырудың және жас ұрпақтың ұлттық бірегейлігін сақтаудың басты тетігі 
деген тұжырымға келеді.

Түйін сөздер: фольклор, цифрлық технологиялар, интерактивті әдістер, 
зерттеушілік құзыреттілік, этнопедагогика

Аннотация. В статье рассматриваются актуальные проблемы и 
инновационные подходы к преподаванию фольклора в условиях глобализации 
и цифровой трансформации. Основная цель исследования заключается 
в научном обосновании эффективности использования интерактивных 
методов и цифровых технологий при формировании исследовательских 
компетенций обучающихся. В работе проанализирована необходимость 
трансформации этнопедагогики в рамках реализации программ «Индустрия 
4.0» и «Рухани жаңғыру» («Духовное возрождение»). В статье исследуются 
противоречия между традиционной системой обучения и особенностями 
восприятия, обработки и усвоения информации представителями поколений 
«Z» и «Альфа». Для решения выявленных проблем авторы предлагают 
новые форматы образовательного процесса. В ходе исследования проведён 
сравнительный анализ передового педагогического опыта таких стран, 
как Турция, Финляндия и США. Также раскрыты высокий дидактический 
потенциал и практическая значимость мобильных приложений, таких как 
«Qonzhyq App» и «Masal», а также виртуальных туров для популяризации 
культурного наследия. Результаты исследования показали, что внедрение 
цифровых и интерактивных методов в процесс обучения фольклору 
предоставляет значительные педагогические возможности для развития 
исследовательских, информационных и творческих компетенций, а также 
критического мышления обучающихся. Авторы приходят к выводу, что 

модернизация национального фольклора посредством новых цифровых 
медиаинструментов является ключевым механизмом повышения качества 
образования и сохранения национальной идентичности подрастающего 
поколения.

Ключевые слова: фольклор, цифровые технологии, интерактивные 
методы, исследовательская компетенция, этнопедагогика

Кіріспе. Қазіргі білім беру жүйесі жаһандық цифрландыру үдерісі мен 
мәдени жаһанданудың ықпалында ұлттық бірегейлікті сақтау мәселесіне 
байланысты сапалық өзгерістер кезеңін бастан өткеруде. Халықтың 
тарихи жадының, рухани құндылықтарының және адамгершілік-этикалық 
қағидаттарының маңызды құрамдас бөлігі болып саналатын фольклор 
дәстүрлі түрде ауызша және жазбаша таралу арналары арқылы ұрпақтан 
ұрпаққа беріліп келеді. Алайда «Индустрия 4.0» жағдайында және клиптік 
ойлау ерекшелігі басым «Z» мен «Альфа» ұрпақтарының қалыптасуына 
байланысты дәстүрлі оқыту тәсілдерінің тиімділігі біртіндеп төмендеуде. 
Осыған байланысты зерттеудің өзектілігі «Рухани жаңғыру» және «Цифрлық 
Қазақстан» мемлекеттік бағдарламаларында айқындалған стратегиялық 
басымдықтарға сәйкес фольклорды оқыту үдерісіне цифрлық технологиялар 
мен интерактивті әдістерді ғылыми-әдістемелік тұрғыдан кіріктіру тетіктерін 
әзірлеу қажеттілігімен негізделеді.

Зерттеу аясында білім беру кеңістігінде цифрлық құралдар мен 
интерактивті технологияларды пайдаланудың қазіргі жай-күйі, әдістемелік 
ерекшеліктері және даму перспективалары кешенді түрде қарастырылады. 
Сонымен қатар этнопедагогикалық ұстанымдар негізінде білім алушылардың 
зерттеушілік құзыреттілігін қалыптастыру мәселесіне және осы бағыттағы 
халықаралық тәжірибеге салыстырмалы талдау жасалады.

Фольклористика контекстіндегі қазіргі педагогиканың негізгі 
қайшылығы фольклорлық материалдың архаикалық табиғаты мен 
қазіргі оқушының жоғары технологиялық өмір сүру ортасы арасындағы 
алшақтықта жатыр. Зерттеулер көрсеткендей, эпостар мен ертегілер мәтінін 
цифрлық тасымалдаушыларға механикалық түрде көшіру оқушылардың 
қызығушылығы арттыру мәселесін шешпейді (Kaldybay, 2025). Әдістемені 
тұжырымдамалық тұрғыдан қайта қарау қажет контентті пассивті тұтынудан 
цифрлық құралдар арқылы оны белсенді құруға және зерттеуге көшу керек. 
Зерттеушілік құзыреттілікті қалыптастыру – қазіргі білім берудің негізгі тірегі. 
Фольклорды зерттеу контекстінде бұл  ұғым білім алушының этномәдени 
контентті тұтынумен ғана шектелмей, заманауи ғылыми әдістерді қолдана 
отырып, оның генезистік, құрылымы мен прагматикасын талдау қабілетіне 
трансформацияланады.

Ғылыми  әдебиеттерде  зерттеушілік  құзыреттілік тұлғаның  жаңа  ақпарат
ты өздігінен іздеуге, ғылыми тұрғыдан талдауға, жүйелеуге және синтездеуге 
дайындығын сипаттайтын интегративті қасиет ретінде қарастырылады 

(Samasheva et.al., 2020).  Фольклорға қатысты бұл құзыреттіліктің 
құрылымында үш негізгі деңгейді бөліп көрсетуге болады. Дегенмен, қазіргі 
зерттеулерде фольклорды оқытуда цифрлық технологияларды қолдану 
мәселесі жан-жақты қарастырылғанымен, олардың білім алушылардың 
зерттеушілік құзыреттілігін қалыптастырудағы педагогикалық мүмкіндіктері 
жеткілікті жүйеленбеген. Сонымен қатар шетелдегі қазақ фольклорын 
цифрлық ортада оқытуға бағытталған ғылыми-әдістемелік зерттеулер саны 
шектеулі. Осы зерттеу аталған ғылыми олқылықтың орнын толықтыруға 
бағытталған.

Кесте 1 ― Білім алушылардың зерттеушілік құзыреттілігінің деңгейлері және цифрлық 
құралдардың педагогикалық мүмкіндіктері

Құзыреттілік
деңгейі

Білім алушының іс- әрекетінің 
сипаттамасы

Цифрлық құралдардың рөлі

Репродуктивті Фольклорлық мәтіндерді 
қайталау, негізгі жанрлар мен 
сюжеттерді білу.

Электрондық кітапханаларды,
аудиокітаптарды, қарапайым тесттерді 
(Quizizz) қолдану.

Эвристикалық Эпос нұсқаларын салыстырмалы 
талдау, мотивтерді іздеу, 
символдарды интерпретациялау.

Дерекқорлармен жұмыс, корпустық 
лингвистика, цифрлық ортадағы 
салыстырмалы кестелер.

Креативті –
зерттеушілік

Фольклор негізінде жаңа өнімдер 
жасау, далалық зерттеулер 
жүргізу, цифрлық реконструкция.

VR-турлар жасау, мобильді 
қосымшалар әзірлеу, цифрлық 
сторителлинг, подкастинг.

Зерттеудің мақсаты 
Фольклорды оқыту үдерісінде цифрлық технологиялар мен интерактивті 

әдістерді қолданудың педагогикалық мүмкіндіктерін ғылыми тұрғыдан 
негіздеу және олардың білім алушылардың зерттеушілік құзыреттілігін 
қалыптастырудағы тиімділігін айқындау. Зерттеу болжамы: егер фольклорды 
оқыту барысында цифрлық технологиялар мен интерактивті әдістер 
кешенді қолданылса, онда білім алушылардың зерттеушілік құзыреттілігін 
қалыптастыру тиімділігі артады.

Зерттеудің міндеттері
1.	Фольклорды оқытуды цифрлық трансформациялау мәселелері бойынша 

отандық және шетелдік ғылыми еңбектерге теориялық талдау жасау. 
2.	Этнопедагогика және этнодидактика тұрғысынан фольклорды оқыту

дағы зерттеушілік құзыреттілікті қалыптастырудың ғылыми-әдіснамалық 
негіздерін анықтау. 

3.	Фольклорды оқытуда қолданылатын интерактивті әдістердің (драма-
педагогика, геймификация, жобалық оқыту, веб-квест, цифрлық сторителлинг, 
подкастинг және т.б.) педагогикалық әлеуетін талдау. 

4.	VR/AR технологиялары, мобильді қосымшалар және цифрлық плат
формаларды білім беру үдерісінде пайдаланудың мүмкіндіктерін жүйелеу. 

5.	Түркия, Финляндия, АҚШ және Ұлыбритания тәжірибелерін салыстыра 
отырып, фольклорды цифрлық ортада оқытудың тиімді бағыттарын айқындау. 

6.	Фольклорды оқыту барысында білім алушылардың зерттеушілік 
құзыреттілігін дамытуға бағытталған әдістемелік ұсынымдар әзірлеу. 

Зерттеудің ғылыми жаңалығы 
– фольклорды оқытуда цифрлық технологиялар мен интерактивті 

әдістердің зерттеушілік құзыреттілікті қалыптастырудағы педагогикалық 
мүмкіндіктері кешенді түрде жүйеленді; - білім алушылардың зерттеушілік 
құзіреттілігінің репродуктивті, эвристикалық және креативті-зерттеушілік 
деңгейлерін цифрлық құралдармен сабақтастыратын құрылымдық модель 
ұсынылды;  

– драма-педагогика, геймификация, жобалық оқыту, цифрлық 
сторителлинг, подкастинг және виртуалды технологияларды фольклорды 
оқытуда кешенді қолданудың ғылыми-әдістемелік негіздері нақтыланды; 

– шетелдік тәжірибені салыстырмалы талдау негізінде ұлттық фольклорды 
ұлттық фольклорды оқытуға бейімделген инновациялық әдістерді 
қолданудың тиімді бағыттары айқындалды; 

– білім алушылардың зерттеушілік, цифрлық және этномәдени 
құзіреттіліктерін өзара кіріктіре дамытуға бағытталған әдістемелік 
ұсыныстар әзірленді.

Әдебиеттерге шолу. Этнопедагогика ғылымының қалыптасу тарихы 
мен дамуы халықтық тәрбиенің эмпирикалық тәжірибесін теориялық 
тұрғыдан қорытындылаумен тығыз байланысты. Алғаш рет 1972 жылы Г.Н. 
Волков тұжырымдаған бұл термин ұлттық тәрбиенің тарихы мен теориясы 
ретінде халықтық педагогикалық даналықты зерттеуді мақсат етеді (2000). 
Қазақстандық білім беру кеңістігінде ұлттық тәрбиенің дидактикалық 
негіздерін қалыптастыруда Мағжан Жұмабаевтың 1922 жылы жарық көрген 
«Педагогика» оқулығының маңызы зор (2022). М. Жұмабаев балалардың 
бойына рухани және эстетикалық идеяларды сіңіруде фольклор элементтерін 
пайдаланудың әдіснамалық принциптерін алғашқылардың бірі болып 
айқындады. Сондай-ақ, Ыбырай Алтынсарин мен Абай Құнанбаевтың 
еңбектері ұлттық педагогика мен балалар әдебиетінің негізін қалап, халықтық 
тәлім-тәрбиенің дидактикалық өткеліне айналды. 

Отандық ғылымда этнопедагогикалық зерттеулерлің дамуына К.Ж. 
Қожахметова және С.А. Ұзақбаева сынды көрнекті ғалымдар айтарлықтай 
үлес қосты. Профессор К.Ж. Қожахметова этнопедагогиканы жоғары 
оқу орындарында дербес оқу пәні ретінде негіздеп, болашақ мамандарды 
даярлаудағы оның рөлін айқындады (2013). С.А. Ұзақбаева қазіргі жаһандану 
жағдайында этностардың дәстүрлі мәдениетін сақтау мен оны мобильді 
технологиялар арқылы білім беру процесіне кіріктірудің тиімділігін негіздеді 
(2019). 

Педагогика ғылымында халықтық білім беру мазмұнын жобалау 
мақсатында «этнодидактика» ұғымы белсенді қолданылады. Бұл терминді 
ғылыми айналымға 2002 жылы профессор Ф. Ялалов өзінің монографиялық 
зерттеулері арқылы енгізді. Этнодидактика ұлттық білім беру мазмұнын 

қазіргі заманғы дидактикалық жүйелермен және цифрлық технологиялармен 
ұштастырудың әдіснамалық платформасы болып табылады (2002).  

Г.К.  Есполованың зерттеулері дәстүрлі оқыту әдістерінің басым бөлігі 
білім алушылардың білімді қайта жаңғыртуына негізделген репродуктивті 
деңгейде қалып қоятынын көрсетеді. Ал жобалық және зерттеушілік 
технологияларды оқу үдерісіне енгізу олардың танымдық белсенділігін 
арттырып, шығармашылық және креативті деңгейде жұмыс істеуіне 
мүмкіндік береді (2021). Фольклорды оқыту әдістемесін қазіргі білім беру 
талаптарына бейімдеу және педагогтердің кәсіби құзыреттілігін жетілдіру 
мақсатында Lesson Study (сабақты зерттеу) тәсілін қолданудың маңызы зор. 
Г.М. Мышбаеваның еңбегінде Lesson Study мұғалімдердің кәсіби тәжірибесін 
тікелей оқу үдерісі барысында жетілдіруге бағытталған іс-әрекеттегі 
зерттеудің тиімді моделі ретінде сипатталады. Бұл тәсіл оқыту тәжірибесін 
жүйелі талдауға, әдістемелік шешімдердің тиімділігін бағалауға және білім 
алушылардың оқу жетістіктерін арттыруға мүмкіндік береді (2022).

Фольклорды оқытуда Lesson Study тәсілі мұғалімдерге AR 
технологияларын кіріктірген сабақтарды жобалауға, үлгерімі әртүрлі білім 
алушылардың оқу әрекетін бақылауға және алынған нәтижелер негізінде 
оқыту әдістерін жетілдіруге мүмкіндік береді. Мысалы, AR-технологияларды 
қолдана отырып, «Қобыланды батыр» жырын оқытуды кіріктіретін сабақты 
жобалау. Цифрлық құралдарды пайдалану кезінде «фокустық» оқушылардың 
(үлгерімі әртүрлі) реакциясын бағалау. Білім алушылардың материалды 
меңгеруі және қызығушылығы туралы нақты деректерге сүйене отырып, 
әдістерді рефлексиялау және түзету. Бұл тәсіл «академиялық ғылым» мен  
«мектеп шындығы» арасындағы кедергіні жойып, цифрлық дидактика туралы 
теориялық білімді нақты мектеп тәжірибесіне трансферлеуді қамтамасыз 
етеді.

Компьютерлік оқыту (Computer-Assisted Instruction — CAI) 
технологияларының қолданылуын зерттеген ғалымдар (Yarar, 2010; 
Keser, 2012; Nurdauletova et al., 2023) бұл тәсілдің білім алушылардың 
академиялық жетістіктеріне оң әсер етіп, алынған білімнің жадында ұзақ 
уақыт сақталуын қамтамасыз ететінін эмпирикалық түрде дәлелдеді. Қазіргі 
білім алушылар ақпаратты қабылдау барысында мультимодальды таным 
ерекшеліктерімен сипатталады. Осыған байланысты фольклорды оқытуда 
тек мәтінге негізделген дәстүрлі тәсілдер олардың танымдық стилі мен 
оқу қажеттіліктерін толық қамтамасыз ете алмайды. Сондықтан визуалды, 
аудиалды және кинестетикалық қабылдау арналарының (интерактивті 
тақта, виртуалды шынайылық (VR) технологиялары және басқа да цифрлық 
құралдар арқылы) өзара ықпалдасуына негізделген оқыту тәсілдерін 
қолдану өзекті болып табылады. Мұндай интеграция мультимодальды 
оқыту теориясының қағидаттарына сәйкес білім алушылардың танымдық 
белсенділігін арттырып, оқу материалының тиімді меңгерілуіне ықпал етеді 
(Tleubekova et.al., 2025).

Зерттеу материалдары мен әдістері. Зерттеу барысында фольклорды 
оқытуда цифрлық технологиялар мен интерактивті әдістерді қолданудың 
педагогикалық мүмкіндіктерін ғылыми тұрғыдан негіздеуге бағытталған 
теориялық зерттеу әдістері пайдаланылды. Зерттеудің әдіснамалық негізін 
этнопедагогика, этнодидактика, құзыреттілікке негізделген оқыту және 
цифрлық білім беру тұжырымдамалары құрайды.

Зерттеу барысында ғылыми әдебиеттерге теориялық талдау, салыстырмалы 
салғастырмалы талдау, жүйелеу, жинақтау және ғылыми деректерді контент-
талдау әдістері қолданылды. Сонымен қатар Қазақстандағы және шетелдегі 
фольклорды оқыту тәжірибесі салыстырылып, цифрлық технологиялар 
мен интерактивті әдістердің білім алушылардың зерттеушілік дағдыларын 
дамытудағы педагогикалық әлеуеті сараланды.

Зерттеу нысаны ретінде фольклорды оқыту үдерісінде қолданылатын 
цифрлық технологиялар мен интерактивті оқыту әдістері алынды. 
Зерттеу пәні – цифрлық білім беру жағдайында білім алушылардың 
зерттеушілік құзыреттілігін қалыптастырудың педагогикалық тетіктері. 
Зерттеу нәтижелерін жүйелеу негізінде фольклорды оқытуда цифрлық 
технологияларды тиімді пайдалануға бағытталған ғылыми-әдістемелік 
тұжырымдар мен практикалық ұсыныстар әзірленді.

Фольклорды оқытудағы интерактивтілік ұғымы тек цифрлық 
құрылғылармен немесе компьютерлік технологиялармен өзара әрекеттесуді 
ғана емес, сонымен қатар білім алушылардың мәдени-танымдық ортада 
тұлғааралық қарым-қатынас орнатуы мен этномәдени құндылықтарды 
бірлесіп игеру үдерісін де қамтиды. Осы тұрғыдан алғанда, интерактивті 
оқыту білім алушылардың танымдық белсенділігін арттырып, олардың 
фольклорлық мұраны терең түсінуіне және тәжірибелік тұрғыдан 
меңгеруіне мүмкіндік береді. Фольклорды оқытудағы тиімді педагогикалық 
технологиялардың бірі – геймификация. Геймификация ойын элементтері 
мен механизмдерін ойыннан тыс білім беру үдерісіне кіріктіруге негізделген 
әдіс ретінде қарастырылады. Фольклорлық білім беру контексінде бұл тәсіл 
білім алушылардың халық мұрасын тек теориялық тұрғыдан игеруімен 
шектелмей, ұлттық мәдениеттің мазмұнын түрлі жағдаяттық тапсырмалар, 
рөлдік ойындар және цифрлық интерактивті платформалар арқылы 
тәжірибелік деңгейде сезінуіне, яғни мәдени тәжірибені «бастан кешіруіне» 
жағдай жасайды.Бұл әдіс әсіресе,  студенттер мен жас зерттеушілер үшін 
дәстүрлі мәтіндерді тірілтіп, олардың танымдық қызығушылығы мен 
зерттеушілік ізденіс дағдыларын дамытуда маңызды құрал болып табылады. 

Фольклордағы геймификацияның негізгі элементтері мен мүмкіндіктері:
Виртуалды экспедициялар мен квесттер: Студенттер аудиторияда 

отырып-ақ фольклорлық экспедицияның қатысушысы бола алады. Мысалы: 
Моңғолия немесе Қытай аумағындағы қазақтардың аңыздарын жинау 
процесін интерактивті квест түрінде ұйымдастыруға болады. Осы арқылы 
студент белгілі бір аймақтың тарихи-географиялық ерекшеліктерімен 

танысып, фольклорлық мәтіндерді «іздеп тауып» оларды талдауға нақты 
тапсырмалар алады. 

Генетикалық және типологиялық пазлдар: түрлі аймақтардан жиналған 
мифтер мен аңыздардың ұқсастықтарын табуды ойын деңгейлері ретінде 
қарастыру. Студенттер мотивтердің шығу тегін анықтау үшін бірнеше 
сюжеттік желілерді салыстырып, ортақ байланыстарды дұрыс тапқаны 
үшін ұпай немесе академиялық бонустар жинайды.  Рөлдік симуляциялар: 
білім алушылар «ертегіші», «батыр», «жырау» немесе «этнограф-зерттеуші» 
рөлдеріне енеді. Мәтінді жай талдап қоймай, сол кейіпкердің немесе ақпарат 
жинаушының көзқарасымен оқиғаны қайта құрастырады. Бұл аңыздардың 
ішкі мотивтерін және айтушының психологиясын терең түсінуге септігін 
тигізеді. 

Интерактивті карталар жасау: шетелдердегі қазақ диаспорасының аңыз-
әңгімелері таралған аймақтарды белгілей отырып, мультимедиялық карталар 
жасау. Әр нүктені басқанда сол аймақтың фольклорлық мұрасы ашылатындай 
етіп жобалау – студенттердің ақпараттық технологиялармен жұмыс жасау 
дағдысын дамытып, зерттеу жұмысын визуалды әрі тартымды етеді. 
Қазақстандық тәжірибеде фольклорды оқытудың тиімді құралдарының бірі 
ретінде ежелгі мифтер мен аңыздар сюжеттеріне негізделген үстел ойындарын 
әзірлеу тәжірибесі қалыптасып келеді. Мұндай ойындарда Желаяқ, Таусоғар, 
Саққұлақ сияқты мифологиялық кейіпкерлер абстрактілі ұғым ретінде 
емес, ойын әрекетінің белсенді субъектілері ретінде ұсынылады. Бұл тәсіл 
білім алушылардың стратегиялық ойлауын дамытуға, мифологиялық 
кейіпкерлердің қызметі мен атрибуттарын ойын барысында табиғи түрде 
меңгеруге мүмкіндік береді (Silk way TV). Аталған әдістеменің педагогикалық 
құндылығы білім алушылардың жіктеу дағдыларын дамытуына, архетиптік 
бейнелердің мәнін түсінуіне және топтық жұмыс арқылы коммуникативтік 
әрі әлеуметтік құзыреттерін қалыптастыруына негізделеді.

Фольклорды оқытуда дәстүрлі ұлттық ойындарды пайдалану да маңызды 
әдістемелік бағыттардың бірі болып табылады. Атап айтқанда, «Асық ату» 
сияқты ұлттық ойындарды дене шынықтыру сабақтарында немесе әдебиет пен 
тарих пәндерімен кіріктірілген оқу үдерісінде қолдану білім алушылардың 
қимыл-қозғалыс дағдыларын жетілдірумен қатар, халықтың тұрмыс-тіршілігі 
мен этнографиялық ерекшеліктерін тереңірек тануына мүмкіндік береді. Е. 
Оспанқұловтың зерттеулерінде халық ойындарын оқу-тәрбие үдерісінде 
қолдану білім алушылардың физиологиялық көрсеткіштерін жақсартып қана 
қоймай, физикалық белсенділікті ұлттық мәдени дәстүрлермен ұштастыру 
арқылы олардың адамгершілік-еріктік қасиеттерін қалыптастыруға ықпал 
ететіні дәлелденген (Ospankulov et.al., 2023).

Фольклорлық материалдарды меңгертуде цифрлық викториналар мен 
квесттердің де педагогикалық әлеуеті жоғары. Мақал-мәтелдер, жұмбақтар, 
эпостық шығармалар және басқа да фольклорлық жанрлар бойынша білімді 
бағалау барысында Kahoot, Quizizz сияқты цифрлық платформаларды 

пайдалану білім алушылардың оқу мотивациясын арттырып, оқу үдерісіне 
белсенді қатысуына жағдай жасайды. Сонымен қатар мұндай платформалар 
жедел кері байланысты қамтамасыз етіп, салауатты бәсекелестік ортасын 
қалыптастырады және фактологиялық материалды бекітудің тиімді құралы 
ретінде қолданылады (Oraz et.al., 2023).

Студенттердің зерттеушілік құзыреттілігін қалыптастыру мақсатында 
осы құралдардың әлеуетін аналитикалық деңгейде де қолдануға болады. 
Мәселен: Типологиялық салыстыру сұрақтары: викторина сұрақтарын тек 
«кім? не? қайда?» деген деңгейде емес, түрлі аймақтардағы аңыздардың 
ұқсастықтарын табуға бағыттау. Мысалы, Қытай мен Моңғолиядағы қазақ 
аңыздарының мотивтерін Қазақстан аумағындағы нұсқалармен салыстырып, 
ортақ типологиялық белгілерін бірнеше нұсқаның ішінен тапқызу. 
Генетикалық байланыстарды анықтау: белгілі бір фольклорлық сюжеттің 
немесе кейіпкердің шығу тегіне қатысты тесттер құрастыру. Студенттер 
берілген үзінділерге қарап, аңыздың тарихи негізін немесе қай кезеңде 
қалыптасқанын анықтайды. 

Веб-квест технологиясы: студенттерге нақты проблемалық ситуация 
ұсынылып, оны шешу үшін цифрлық ресурстарға, фольклорлық мұрағаттарға 
және ғылыми мақалаларға сілтемелер беріледі. Олар интернет кеңістігінде 
«із кесу» арқылы нақты бір аңыздың қалай таралғанын зерттеп, соңында өз 
тұжырымдарын қорғайды. Осындай интерактивті тәсілдер білім алушыны 
енжар тыңдаушыдан белсенді ізденімпазға айналдырады. Цифрлық 
викториналар мен квесттер тек білімді тексеру құралы ғана емес, мәтінді 
сыни тұрғыдан бағалау, салыстыру және жүйелеу сияқты іргелі ғылыми-
зерттеу дағдыларын қалыптастырудың заманауи кілті болып табылады. 

Нәтижелер. Фольклор табиғатынан синкретті: онда сөз, музыка және 
іс-әрекет ажырамас. Драма-педагогика фольклорға оның перформативті 
сипатын қайтарады.

Теориялық талдау нәтижесінде фольклорды оқытуда қолданылатын 
цифрлық технологиялар мен интерактивті әдістер бірнеше педагогикалық 
бағыт бойынша жүйеленді. Олардың қатарында драма-педагогика, жобалық 
оқыту, цифрлық сторителлинг, мобильді қосымшалар, VR/AR технологиялары 
және подкастинг ерекше орын алады. Бұл бағыттардың әрқайсысы білім 
алушылардың зерттеушілік құзыреттілігін қалыптастыруға өзіндік үлес 
қосады және фольклорлық мұраны қазіргі білім беру кеңістігінде жаңаша 
игеруге мүмкіндік береді.

Осы әдіс арқылы студенттер мәтінді пассивті оқырман немесе тыңдаушы 
ретінде емес, сол тарихи-мәдени кеңістіктің тікелей қатысушысы ретінде 
қабылдайды. Әсіресе, Моңғолия немесе Қытай аймағындағы аңыздарын 
зерттеу барысында театрландыру әдісі мәтіннің ішкі динамикасын, тарихи 
қатпарларын түсінуге кең жол ашады. 

Оқу процесіне драма-педагогиканы енгізу студенттердің зерттеушілік 
құзыреттілігін келесідей бағыттарда қалыптастырады: 

Мәдени-тарихи реконструкция (ізденіс): студент қандай да бір тарихи 
немесе топонимикалық аңызды сахналап, рөлге ену үшін тек оқиға 
желісін ғана емес, сол дәуірдің этнографиялық бөлшектерін, тұрмыстық 
ерекшеліктерін, кейіпкердің психологиясын және жергілікті тілдік колоритті 
зерттеуге мәжбүр болады. Бұл олардың дереккөздермен жұмыс істеу 
дағдысын шыңдайды. 

Генетикалық тамырды тану және эмпатия: кейіпкердің күйзелісін, көші-
қон қиындықтарын немесе жеңісін сахнада бастан өткеру арқылы студент 
фольклорлық мұраның генезисін құрғақ фактілермен емес, эмоционалды 
интеллект арқылы таниды. 

Драма-педагогика фольклорды жандандыратын иллюстрациялық құрал 
ғана емес. Ол – студенттің аналитикалық ойлауын, мәтінге герменевтикалық 
талдау жасауын және кешенді зерттеушілік құзыреттілігін тәжірибе жүзінде 
бекітетін қуатты академиялық платформа. 

Фольклорды оқытудағы тәжірибелік-бағдарлы әдістердің бірі – эпостық 
шығармаларды сахналау (Reenactment). «Алпамыс батыр», «Қобыланды 
батыр» сияқты қаһармандық эпостардан көріністерді сахналау білім алу
шылардың көркем мәтінді терең түсінуіне, кейіпкерлердің мінез-құлқы 
мен эмоциялық күйін сезінуіне мүмкіндік береді. Бұл әдіс мәтінді кешенді 
талдауды, рөлдерді бөліп орындауды, сахналық сөйлеу мәдениетін, соның 
ішінде жыраулық дәстүрге тән дикция мен интонациялық ерекшеліктерді 
меңгеруді қамтиды. Сонымен қатар сахналау технологиясы білім алушы
лардың эмпатиялық қабілетін дамытуға, эпостарда көрініс тапқан «ар-
намыс», «борыш», «елге және Отанға қызмет ету» сияқты ұлттық-рухани 
құндылықтардың мәнін терең ұғынуына ықпал етеді (Myrzakhmetova et.al., 
2024).

Білім алушының зерттеушілік әлеуетін төмендегідей нақты дағдылар 
арқылы ашады: 

Мәтінді герменевтикалық талдау: студент рөлді сомдау үшін көне жыр 
жолдарындағы архаизмдер мен историзмдердің мағынасын дәл ашуға, 
жыраулық дәстүрдің табиғаты мен орындаушылық ерекшелігін ғылыми 
тұрғыдан зерттеуге мәжбүр болады. 

Типологиялық салыстыру: қаһармандық эпостардағы батырдың тууы, 
қару-жарағын сайлауы, тұлпарды таңдауы немесе жаумен жекпе-жегі сияқты 
тұрақты мотивтерді сахналау барысында студент олардың басқа фольклорлық 
жанрлармен типологиялық ұқсастықтарын практикалық түрде сараптайды. 

Этнографиялық реконструкция: батырлар жырын қою сахналық киімді, 
тұрмыс-салт бұйымдарын және дипломатиялық қарым-қатынас көріністерін 
тарихи шындыққа сай қайтаруды талап етеді. Бұл процесс студентті 
жырдың тарихи негізін анықтау мақсатында қосымша мұрағаттық және 
этнографиялық дереккөздермен жұмыс істеуге дағдыландырады. 

Талқылау Қорыта айтқанда, эпостарды сахналау – жәй ғана 
шығармашылық процесс емес. Бұл тәсіл білім алушыны мәтінді жатқа 

айтушыдан фольклорлық мұраның тарихи, лингвистикалық және 
типологиялық ерекшеліктерін талдай алатын толыққанды зерттеушіге 
айналдыратын кешенді педагогикалық механизм болып табылады.  

Айтыс – білім беру үдерісінде дебат технологиясы ретінде тиімді 
қолдануға болатын қазақтың дәстүрлі импровизациялық өнерінің бірегей 
үлгісі. Оқу үдерісінде айтыс элементтерін пайдалану білім алушылардың өз 
көзқарасын дәлелді түрде қорғау, қарсы пікірге жедел әрі уәжді жауап беру, 
бейнелі тілдік құралдарды орынды қолдану дағдыларын қалыптастырады. 
Бұл әдіс сыни ойлау, шешендік сөйлеу, коммуникативтік құзыреттілік 
және шығармашылық қабілеттердің дамуына ықпал етеді. Сонымен қатар 
қазіргі ғылыми зерттеулерде айтыс қоғамдық пікір алмасу мен ақпараттық 
коммуникация жүзеге асатын әлеуметтік медиа мен журналистиканың 
тарихи-мәдени прототипі ретінде қарастырылады (Zhalgasbayeva, 2024).

 Айтыс технологиясын қазіргі білім беру жағдайына бейімдеудің тиімді 
жолдарының бірі – дәстүрлі құрылымын (сәлемдесу, негізгі бөлім және 
қорытынды) сақтай отырып, мектеп өмірі, әлеуметтік мәселелер немесе 
қоғамдық құндылықтар тақырыптарында «интернет-айтыс» пен «рэп-баттл» 
форматындағы шығармашылық пікірсайыстарды ұйымдастыру. Мұндай 
формат білім алушылардың ұлттық сөз өнеріне қызығушылығын арттырып 
қана қоймай, олардың цифрлық коммуникация жағдайында шығармашылық 
және сыни ойлау дағдыларын дамытуға мүмкіндік береді.

Жобалық оқыту ( Project-Based Learning-PBL)
Оқу процесінде PBL әдісін қолдану білім алушылардың танымдық 

белсенділігін арттырып қана қоймай, олардың зерттеушілік құзыреттілігін 
кешенді түрде қалыптастырудың тиімді құралы болып табылады. 
Фольклортану бағытында осы тәсілді келесідей нақты жобалық тапсырмалар 
жүзеге асыруға болады: 

Фольклорлық экспедициялық ұйымдастыру жобалары: студенттер шағын 
ғылыми топтарға бірігіп, Қытай немесе Моңғолия аумағындағы аңыз-
әңгімелерін жинауға бағытталған, виртуалды немесе нақты экспедиция 
жобасын әзірлейді. Бұл процесс оларды академиялық және зерттеу этикасын 
қатаң сақтауға, сұқбат алу, техникасын меңгеруге және зерттеу нысанының 
тарихи-географиялық ерекшеліктерін ескере отырып, жүйелі жоспар 
құруға дағдыландырады. Типологиялық және генетикалық талдау жасау: 
жиналған немесе мұрағаттық фольклорлық мәтіндер негізінде студенттер 
салыстырмалы зерттеу жобаларын қорғайды. Олар нақты бір аңыздың шығу 
тегін зерттеп, оның түрлі аймақтардағы нұсқаларымен ортақ мотивтерін 
анықтайды. Осындай жобалар студенттердің сыни ойлауын, мәліметтерді 
синтездеу және жүйелеу қабілетін ұштайды. 

Ғылыми-техникалық гранттық жобалар моделі: PBL аясында студенттерге 
өздерінің зерттеулерін шағын ғылыми грант форматында рәсімдеу 
тапсырылады. Аңыздарды іздеуден бастап, оларды талдау, цифрландыру 
және қорытынды есеп жазу кезеңдерінен өту арқылы олар ғылыми 

жобаларды басқару және зерттеу нәтижелерін бағалау критерийлерімен 
тікелей танысады. Жобалық оқыту фольклорды оқытуда тек дәрісханалық 
шеңберден шығарып, студенттің ізденімпаздық, сараптамалық және 
ұйымдастырушылық қабілеттерін шындайтын, болашақ ғалымды 
қалыптастыратын нақты академиялық платформаға айналдырады. 

Фольклорды оқытудың зерттеушілік-тәжірибелік бағыттарының 
бірі – этнографиялық экспедициялар ұйымдастыру және ауызша тарих 
(oral history) әдісін қолдану. Бұл әдіс аясында білім алушылар аға буын 
өкілдерінен отбасылық аңыздарды, ертегілерді, шежірелерді, халықтық 
тағам әзірлеу дәстүрлерін және өзге де этномәдени мұра үлгілерін жинақтап, 
оларды аудио немесе бейне форматта тіркейді, цифрландырады және білім 
беру ұйымының электрондық мұрағатын қалыптастырады. Мұндай зерттеу 
қызметі білім алушылардың зерттеушілік және цифрлық құзыреттерін 
дамытуға, мәдени мұраны сақтау мен жүйелеуге, сондай-ақ жергілікті тарих 
пен ұлттық құндылықтарды терең тануға ықпал етеді. Сонымен қатар бұл 
бағыт мазмұндық тұрғыдан «Туған жер» жобасының мақсат-міндеттерімен 
сабақтасып, білім алушылардың туған өлкеге деген тарихи санасы мен 
азаматтық жауапкершілігін қалыптастыруға мүмкіндік береді 

Бұл өте өзекті әрі тәжірибелік маңызы зор бағыт. «Ауызша тарих» әдісі 
жалаң ақпарат жинаумен шектелмейді, ол білім алушыларды нақты ғылыми 
ізденіске жетелейді. 

Аға буыннан ауызша материал жинау – білім алушылардың эмпирикалық 
зерттеу дағдыларын дамытатын іргелі әдіс. Білім алушылар отбасылық және 
рулық аңыздарды, тарихи естеліктерді, көне ертегілер мен ұмтыла бастаған 
этнографиялық мәліметтерді тікелей ақпарат берушілерден жазып алады. 
Жиналған материалдарды транскрипциялап, цифрландыру арқылы бірегей 
фольклорлық мұрағатын жасайды. Студенттер аға буынмен сұқбат жүргізу 
барысында сауалнама құрастыру, ақпаратты аудио/бейне таспаға дұрыс жазу, 
респондентпен жұмыс істеу этикасын практика жүзінде меңгереді. Мысалға 
Қытай, Моңғолиядан тарихи отанына оралған қандастармен сұқбаттасу 
арқылы көші-қон тарихына, фольклорына қатысты бірегей ауызша деректерді 
тіркей алады. 

Жиналған ауызша мәтіндерді студенттер жай ғана қорға жинақтап 
қоймайды. Олар бұл әңгімелердің тарихи негізін, шығу тегін зерттейді. 
Сонымен қатар, өздері жазып алған аңыздарды басқа өңірлердегі 
белгілі нұсқалармен салыстырып, ортақ сюжеттік мотивтерін анықтауға 
машықтанады. 

Ауызша тарихты цифрландыру арқылы білім алушылар заманауи 
ақпараттық технологияларды гуманитарлық ғылымдар аясында тиімді 
қолдануды үйренеді. Олардың ақпаратты жүйелеу және сақтау құзыреттілігін 
арттырады. «Ауызша тарих» жобасы арқылы білім алушылар өткен мен 
бүгіннің арасын жалғайтын «алтын көпірге» айналады. Бұл процесс 
теориялық білімді практикамен ұштастырып, ұрпақтар сабақтастығын 

сақтай отырып, жас зерттеушілінің ғылыми-аналитикалық әлеуетін толық 
ашады. 

«Цифрлық уақыт капсулаларын жасау»: Білім алушылар жергілікті 
дәстүрлерге байланысты мультимедиялық контентті (фото, аудио, видео) 
жинап, онлайн-қоймалар жасайды (Nurbaiti, 2024). Осы жоба аясында білім 
алушылар жергілікті дәстүрлерге, тарихи орындарға немесе көне аңыздарға 
байланысты мультимедиялық контентті жинап, жүйеленген онлайн-қоймалар 
жасай отырып, фольклорлық деректерді ғылыми айналымға енгізуге қабілетті 
зерттеушілік дағдыларын қалыптастырады. 

«Цифрлық уақыт капсуласы» өткен мәдениетті болашаққа жеткізетін 
интерактивті көпір ғана емес, ол – студенттің ақпараттық-технологиялық, 
деректанушылық және талдамалық-зерттеушілік құзыреттіліктерін 
біріктіретін заманауи ғылыми зертхана. 

Фольклористикадағы цифрлық технологиялар: Құралдар және 
қолданылуы

Цифрлық технологиялар фольклорлық мұраны визуализациялау, сақтау 
және тарату үшін бұрын-соңды болмаған мүмкіндіктер ұсынады. Бұл үрдіс 
«цифрлық гуманитаристика» аясында дәстүрлі мәтінтануды жаңа деңгейге 
көтеріп, жас зерттеушілердің мәліметтермен жұмыс істеу құзыреттілігін 
заманауи бағдарламалық құралдармен байытады. Цифрлық құралдар фоль
клорды шаң басқан кітап сөрелерінен мультимедиялық кеңістікке шығарады. 

Виртуалды (VR) және Толықтырылған шынайылық (AR)
VR және AR технологиялары дәстүрлі оқытуда мүмкін емес «терең 

бойлау» (погружение) әсерін береді. Бұл әсер фольклорлық кеңістіктің 
визуалды, дыбыстық және мәдени атмосферасын қайта құрып, студенттің оқу 
процесіне деген көзқарасын түбегейлі өзгертеді. VR және AR технологиялары 
фольклортануды абстрактілі ғылымнан нақты көзбен көріп, қолмен ұстауға 
болатын интерактивті зертханаға айналдырады. Осы технологиялық 
шешімдер студенттердің кеңістіктік ойлауын, типологиялық сараптау мен 
генетикалық ізденіс дағдыларын қалыптастырудың ең озық құралы болып 
саналады. Фольклорды оқытуда мобильді қосымшаларды пайдалану ұлттық 
мәдени мұраны білім алушылардың күнделікті өмірімен сабақтастырып, 
оны кез келген уақытта қолжетімді білім беру ресурсына айналдырады. 
Осы тұрғыдан алғанда, «Qonzhyq App» қазақ балалар фольклорын цифрлық 
форматта ұсынудың тиімді үлгілерінің бірі болып табылады. Қосымшада 
қазақ халық әндері мен күйлері, ертегілер мен аңыздардың аудионұсқалары, 
Абайдың қара сөздерінің бейімделген нұсқалары, сондай-ақ әліппе, түстер, 
жануарлар және басқа да тақырыптар бойынша танымдық-оқыту бөлімдері 
біріктірілген.

Аталған цифрлық ресурс қазақ тіліндегі балаларға арналған сапалы 
әрі жүйеленген контенттің қолжетімділігін қамтамасыз етіп, ұлттық 
фольклорлық мұраны сақтауға және насихаттауға ықпал етеді. Білім беру 
тәжірибесінде мұғалімдер бұл қосымшаны тыңдалым дағдыларын дамытуға, 

өзіндік жұмыстарды ұйымдастыруға және үй тапсырмаларын орындауға 
арналған қосымша оқу материалы ретінде тиімді пайдалана алады. Сонымен 
қатар мобильді қосымшаларды оқу үдерісіне енгізу білім алушылардың 
цифрлық сауаттылығын, тілдік құзыреттілігін және ұлттық мәдени мұраға 
деген қызығушылығын дамытуға мүмкіндік береді.

Осындай мобильді қосымшалардың архитектурасын талдау арқылы 
студенттер фольклорлық мәтіндерді цифрландырудың, метадеректерді 
жүйелеудің және оларды қолданушыға ыңғайлы интерфейске салудың 
алгоритмдерін меңгереді. Осы тәжірибе болашақта күрделірек ғылыми 
материалдарды – мәселен, Қытай, Моңғолия қазақтарының тарихи 
аңыздарын, олардың типологиясы мен генетикасын зерттеуге арналған 
арнайы студенттік мобильді қосымшалар немесе интерактивті мәліметтер 
базасын жасауға негіз бола алады. Осылайша, студент дайын цифрлық өнімді 
тұтынушыдан этно-контентті жобалаушы зерттеуші деңгейіне көтеріледі.   

Ойын және тілдік қосымшалар
Soyle, Lingo Play сияқты қосымшалар тіл үйрету үшін фольклор элемент

терін (мақал-мәтелдер, фразеологизмдер) пайдаланады. Геймификацияланған 
құрылым (деңгейлер, марапаттар) пайдаланушылардың қызығушылығын 
сақтайды.

Soyle, Lingo Play сияқты мобильді қосымшалар тіл үйрету процесінде 
фольклор элементтерін (мақал-мәтелдер, жұмбақтар, тұрақты тіркестер 
мен фразеологизмдер) лингвомәдени база ретінде тиімді пайдаланады. 
Бұл қосымшалардағы геймификацияланған құрылым пайдаланушылардың 
ішкі мотивациясын оятып, танымдық қызығушылығын ұзақ уақыт сақтауға 
көмектеседі. 

Алайда, мұндай құралдардың әлеуеті тек тіл үйретумен шектелмейді. 
Бұл геймификациялық модельдерді фольклортану бағытына бейімдеп, білім 
алушылардың ғылыми-зерттеу құзыреттілігін қалыптастыруға да бағыттау 
болады: 

Фольклорлық бірліктердің этимологиясы мен генезисі. Қосымшада 
берілген мақал-мәтелдер немесе аңыз үзіндісі тек жалаң мағынасымен емес, 
оның шығу тарихымен бірге ұсынылу мүмкін. Бұл жас зерттеушіні сөздің 
немесе оқиғаның түп-төркінін, тарихи астарын іздеуге жетелейді. 

Лингвомәдени типологияны ойын арқылы меңгеру. Әртүрлі географиялық 
аймақтарда қолданылатын баламалы тұрақты тіркестерді, жер-су атауларына 
қатысты мотивтерді сәйкестендіру тапсырмалары. Бұл студенттерге 
фольклорлық мәтіндердің типологиялық ерекшеліктерін визуалды түрде әрі 
салауатты бәсекелестік арқылы талдауға  мүмкіндік береді. 

Зерттеушілік прогресс пен мәртебе: жай ғана «тілдік деңгейден» өтудің 
орнына, геймификация жүйесінде білім алушының «зерттеуші-этнограф», 
«фольклортанушы», «мәтінтанушы» сияқты академиялық мәртебелерге ие 
болуы олардың ғылыми ізденіске, далалық материалдармен жұмыс істеуге 
деген құлшыныын еселей түседі. 

Тіл үйретуге арналған мобильді платформалардың архитектурасы 
фольклорды сақтаудың ғана емес, оны аналитикалық тұрғыдан талдаудың 
заманауи үлгісін көрсетеді. Бұл тәжірибені шетелдегі қазақ аңыздарын 
жүйелейтін, олардың типологиясы мен генетикасын зерттеуге арналған 
арнайы оқу-әдістемелік қосымшаларды немесе цифрлық квесттерді 
жобалауда негіз етіп алуға толық негіз бар.  

Фольклорды оқытуда тиімді қолданылатын заманауи құралдардың бірі 
– подкастинг. Фольклорлық шығармалардың ауызша орындалу табиғаты 
подкаст форматымен табиғи үйлесім табады. Подкасттар арқылы білім 
алушылар фольклорлық мәтіндердің дыбыстық ерекшеліктерін сақтай 
отырып, зерттеу нәтижелерін кең аудиторияға ғылыми әрі қолжетімді тілде 
ұсыну тәжірибесін меңгереді. Халықаралық тәжірибеде «Lore» (АҚШ) және 
«Folklore Fragments» (Ирландия) сияқты подкасттар фольклорлық мұраны 
көпшілікке заманауи форматта танытудың тиімді үлгісі ретінде танылған. 
Қазақстанда да мәдениет пен тарихқа арналған подкасттар кеңінен дами 
бастады. Солардың қатарында «Dope Soz» және «Synapse Lingo» жобаларын 
атауға болады (Alexandros, 2020).

Фольклорды цифрлық технологиялар арқылы оқыту бағытындағы 
халықаралық тәжірибені салыстырмалы талдау бұл саланың негізгі даму 
үрдістерін анықтап, оларды қазақстандық білім беру жүйесіне бейімдеуге 
мүмкіндік береді.

Түркияда ұлттық фольклорлық мұраны цифрландыру бағытында 
ауқымды жобалар жүзеге асырылуда. Солардың бірі – 10 мыңнан астам 
халық ертегісін жинақтау, жүйелеу және ғылыми айналымға енгізуге 
бағытталған «Masal» жобасы. Онлайн-платформа зерттеушілер мен қоғам 
өкілдерінің дерекқорды толықтыруына мүмкіндік береді. Сонымен қатар оқу 
сауаттылығын дамыту мақсатында толықтырылған шынайылық (Augmented 
Reality, AR) технологияларын пайдалану тәжірибесі білім беру нәтижелерінің 
жақсаруына оң ықпал ететінін көрсетеді

Финляндия тәжірибесінде фольклор медиабілім беру жүйесімен тығыз 
ықпалдастырылған. Білім алушылар «Калевала» эпосын тарихи-мәдени 
мұра ретінде ғана емес, қазіргі медиаконтенттің (мемдер, бейнероликтер, 
блогтар және басқа да цифрлық өнімдер) шығармашылық көзі ретінде 
қарастырады. Сонымен қатар «Pelimo» жобасы көпмәдениетті білім беру 
жағдайында геймификация технологияларын қолданудың тиімділігін 
зерттеуге бағытталған. Фин тәжірибесінің ерекшелігі – дәстүрлі фольклордың 
цифрлық мәдениет кеңістігінде, соның ішінде интернет-фольклор құбылысы 
арқылы жаңа мазмұнда өмір сүру мүмкіндіктеріне ерекше назар аударуында 
(PELIMO, 2020).

АҚШ пен Ұлыбританияның білім беру тәжірибесінде иммерсивті 
технологиялар мен ойын платформалары кеңінен қолданылады. Атап 
айтқанда, Minecraft: Education Edition платформасы тарихи оқиғалар мен 
фольклорлық сюжеттерді интерактивті ортада модельдеу құралы ретінде 

пайдаланылады. Бұл ортада білім алушылар аңыздар желісі бойынша 
тарихи нысандарды, виртуалды кеңістіктерді және интерактивті әлемдерді 
құрастырады. Сонымен қатар Ұлыбританиядағы «Museums in the Metaverse» 
жобасы кеңейтілген және аралас шынайылық (XR) технологияларын 
пайдалану арқылы музей жәдігерлерінің виртуалды көшірмелерін жасап, 
оларды әлемдік аудитория үшін қолжетімді мәдени-танымдық ресурсқа 
айналдыруда (Museums in the Metaverse, 2025).  

Қорытынды. Фольклорды оқытудың цифрлық трансформациясы – бұл 
жай ғана тренд емес, уақыт талабы. Интерактивті әдістер мен цифрлық 
технологияларды біріктіру мыналарға мүмкіндік береді: білім алушылардың 
зерттеушілік және цифрлық құзыреттіліктерін дамыту, фольклорды қазіргі 
мәдениеттің тірі бөлігіне айналдыру. Жүргізілген теориялық талдау мен  
салыстырмалы зерттеу нәтижелері интерактивті әдіс-тәсілдер мен цифрлық 
құралдардың білім беру үдерісіндегі тиімділігін дәлелдеді.

Негізгі тұжырымдар төмендегідей:
Зерттеушілік құзыреттіліктің дамуы: Дәстүрлі репродуктивті оқытудан 

креативті-зерттеушілік деңгейге көшу қамтамасыз етіледі. Білім алушылар 
дайын ақпаратты тұтынушыдан белсенді ізденушіге және контент жасаушыға 
айналады. Технологиялық интеграцияның маңызы: «Qonzhyq App»  секілді 
мобильді қосымшалар мен «Қазақстанның киелі географиясы»  виртуалды 
карталары фольклорлық мұраны қолжетімді етіп, білім алушылардың 
ақпаратты қабылдау стиліне (визуалды, кинестикалық) толық сәйкес келеді.

Халықаралық тәжірибенің рөлі: Түркия, Финляндия және АҚШ елдерінің 
тәжірибесі көрсеткендей, цифрлық архивілеу мен геймификация ұлттық 
мұраны жаңғыртудың және медиасауаттылықты арттырудың қуатты құралы 
бола алады. Осылайша, фольклорды оқытуда цифрлық технологиялар 
мен интерактивті әдістерді ғылыми негізде қолдану білім алушылардың 
зерттеушілік құзыреттілігін қалыптастырудың тиімді педагогикалық тетігі 
ретінде қарастырылып, ұлттық мәдени мұраны сақтаудың және оны жаңа 
білім беру кеңістігінде жаңғыртудың маңызды бағыты болып табылады.

Зерттеу нәтижелері фольклорды оқыту үдерісінде цифрлық технологиялар 
мен интерактивті әдістерді тиімді қолдануға арналған әдістемелік негіз 
ретінде пайдаланылуы мүмкін. Ұсынылған педагогикалық тәсілдер жоғары 
оқу орындарының «Фольклортану», «Қазақ әдебиеті», «Этнопедагогика», 
«Оқыту әдістемесі» пәндерінде, сондай-ақ жалпы білім беретін мектептердің 
әдебиет сабақтары мен тәрбие жұмыстары барысында қолдануға лайық. 
Зерттеу барысында жүйеленген геймификация, жобалық оқыту, драма-
педагогика, веб-квест, цифрлық сторителлинг, подкастинг және VR/AR 
технологияларын пайдалану бойынша ұсыныстар білім алушылардың 
зерттеушілік, цифрлық және коммуникативтік құзыреттіліктерін дамытуға 
бағытталған оқу бағдарламалары мен элективті курстарды әзірлеуде 
қолданылуы мүмкін.

Сонымен қатар, зерттеу нәтижелері қазақ фольклорын цифрландыруға 

арналған электрондық білім беру ресурстарын, мобильді қосымшаларды, 
цифрлық архивтерді және виртуалды оқу платформаларын әзірлеуге ғылыми-
әдістемелік негіз бола алады. Ұсынылған тұжырымдар шетелдегі қазақ 
диаспорасының фольклорлық мұрасын зерттеу мен оқытуға арналған білім 
беру жобаларын іске асыруда да практикалық мәнге ие. Зерттеу нәтижелері 
фольклорды цифрлық білім беру жағдайында оқытудың ғылыми-әдістемелік 
негіздерін жетілдіруге және осы бағыттағы болашақ эмпирикалық 
зерттеулерді дамытуға теориялық негіз бола алады.

